
дома. Иногда это могут быть физические упражнения или уединение на некоторое 

время в парке, чтобы поразмышлять. 

Для психического здоровья учителя имеет значение и эмоциональная гибкость, 

т.е. умение сдерживать отрицательные эмоции и проявлять положительные. Известно, 

что частые отрицательно окрашенные эмоциональные состояния. Или, наоборот, 

отсутствие любых эмоциональных проявлений снижают эффективность обучения и 

воспитания, повышают конфликтность во взаимоотношениях с учениками и коллегами, 

подавляют творческую активность, способствуют возникновению и закреплению в 

структуре характера негативных черт, которые разрушают как физическое, так и 

психическое здоровье. Вот почему необходимо повышать уровень эмоциональной 

культуры учителей, обращать их внимание на важность развития эмоциональной 

гибкости через тренинг личностного роста, который может быть составной частью 

более широкой программы профессионального роста учителя[7]. 

Таким образом, анализ литературных источников и результатов собственных 

исследований показывает, что профессиональная деятельность учителя относится к 

разряду профессий, которые переполнены стрессогенными ситуациями, что не 

способствует сохранению здоровья, в том числе и психического. На развитие 

психического нездоровья оказывают влияние как субъективные факторы, так и 

объективные или организационные. 

Аннотация 

Мақалада, қазіргі заманда оқушыға сапалы білім беру үшін,  мұғалімнің өзінің 

педагогикалық білімі, іс-тәжірибесі жоғары деңгейде болу керектігі жайлы айтылады. Әр 

ұстаз – ХХІ ғасыр мұғаліміне сай болу үшін – ізденімпаз ғалым, нәзік психолог, жан-жақты 

шебер, білімпаз, кез-келген ортаның ұйытқысы болуы маңызды екені көрсетіледі. 

Аннотация 

В данной статье говорится о том, чтобы  дать учащимся качественное знание у 

педагога должно быть педагогический опыт на  высшем уровне. Чтобы соответствовать 

педагогу XXI века –важно быть ученым исследователем, психологом, разносторонним 

мастером  своего дела, организатором любой среды. 

Аbstract 

This article states that the teacher must have pedagogical experience at the highest   level to  

give  Students  a  gualitativeknowledge.To be a teacher  of XXI century you should be a scientist  

andrescarcher, a psychologist,a versatile masten of his  crost and an organizer of any environment. 

Әлемде көз ілеспес жылдамдықпен, бүкіл ғаламды шарпып келе жатқан 

жаһандану үрдісі әлемдік бәсекелестікті барынша күшейте түскендігі  педагогті 

толғандырады. Бүгінде ғылым мен білімге қояр талап артып, білім беру жүйесі 

күрделенген заманда қоғамдағы мұғалімдер алдына жүктелер міндет еселене түсуде. 

Ұстаздардың алдында жай ғана білім беру емес, өркениет көшіне жол бастайтын, 

ұлттық рухты бойына сіңірген саналы да білімді ұрпақты тәрбиелеу міндеті тұр. Бұл 

жолда мұғалімнің кәсіби шеберлігін дамыту, біліктілігін арттыру сынды мәселелер 

мектеп пен қоғам алдында тұрған жауапты іс болмақ. Мұғалімнің кәсіби даму 

шеберлігі алған дипломнан кейін әрі қарай тоқтап қалмауы тиіс. Себебі, Қазақстандық 

білім беру мен ғылым жүйесін жаңғыртудың қазіргі заманғы кезеңі әрбір адамның 

сапалы мектепке дейінгі тәрбие мен мектептегі білімге қолжетімділігін, колледж бен 

университетте жаңа кәсіби дағдыларды алу, зерттеу және шығармашылық құзыреттерін 

дамыту мүмкіндіктерін көздейді.  

Білім мазмұнын жаңарту – білім беру бағдарламасының құрылымы мен 

мазмұнын, оқыту мен тәрбиелеудің әдістері мен тәсілдерін қайта қарастыру болып 

табылады. Ұлттық және жалпы адамзаттық құндылықтарды бойына сіңірген, кез келген 

өмірлік жағдайда функционалдық сауаттылығы мен бәсекеге қабілеттілігін көрсете 

білетін тұлғаның үйлесімді қалыптасуына және зияткерлік дамуына қолайлы білім беру 

ортасын тудыру – жаңартылған білім мазмұнын енгізудің нәтижесі болуы керек.Қазіргі 

жаңалығы мен өзгерістері қарыштап дамыған заманда мұғалім жаһандану көшінен 

қалып қоймай, заман ағымына ілесіп отыруы керек. Тәуелсіз ел тірегі білімді ұрпақ 

десек, жаңа дәуірдің күн тәртібінде тұрған негізгі мәселенің бірі - білім беру, ғылымды 

дамыту екендігіне ешкімнің таласы жоқ. Ұстаз қолында адам тағдыры, болашақ ел 

тағдыры тұр. «Маған жақсы мұғалім бәрінен де қымбат, өйткені мұғалім –мектептің 

жүрегі» - деп Ыбырай Алтынсарин айтқандай, қазіргі оқу орындары алдындағы 

міндеттерді шешуде мұғалімнің кәсіптік мәдениеті басты шарт екендігі аян. Білім 

берудің ұлттық моделіне көшкен қазіргі мектепте, ойшыл, зерттеуші, жаттандылықтан 

аулақ практикалық қызметте педагогикалық үйлестіруді шебер меңгерген, психолог-

педагогтік диагностика қоя білетін іскер, шығармашыл ұстаз керек. Елбасының өзі 

білім мен ғылым қызметкерлерінің кезекті съезінде сөйлеген сөзінде: «Болашақта еңбек 

етіп өмір сүретіндер -бүгінгі жастар. Мұғалім оларды қалай тәрбиелесе, Қазақстан сол 

деңгейде болады» -деген болатын. Елбасымыз Н.Ә.Назарбаев Қазақстан халқына 

арнаған «Қазақстан - 2030» Жолдауында барлық қазақстандықтардың өсіп-өркендеуі, 

қауіпсіздігі және әл-ауқатының артуына бағытталған негізгі басым бағыттар мен 

міндеттерді жүзеге асыру үшін білім мазмұнын жақсартумен қатар, оқытудың әдіс-

тәсілдерін қолданудың тиімділігін арттыру қажеттігін атап көрсеткен еді. Осы орайда 

үздіксіз білім алу мәселесі осы заманғы ақпараттық және коммуникациялық 

технологиялардың, саяси және әлеуметтік экономикалық өзгерістердің әсерінен 

туындаған мәселе. «Халықпен халықты, адаммен адамды теңестіретін нәрсе білім», - 

деп ұлы жазушымыз М.Әуезов айтқандай, еліміздің басқа мемлекеттермен экономика, 

мәдениет, саясат жағынан тең дәрежеде тұрып, олармен бәсекеге түсе алуы адамдардың 

білімді де білікті болуын талап етеді. Ізденімпаз мұғалімнің шығармашылығындағы 

ерекше тұс - оның сабақты түрлендіріп, тұлғаның жүрегіне жол таба білуі. Ұстаз атана 

білу, оны қадір тұту, қастерлеу, арындай таза ұстау - әр мұғалімнің борышы. Ол өз 

кәсібін, өз пәнін , барлық шәкіртін , мектебін шексіз сүйетін адам.Өзгермелі қоғамдағы 

жаңа формация мұғалімі – педагогикалық құралдардың барлығын меңгерген, тұрақты 

өзін-өзі жетілдіруге талпынған, рухани дамыған, толысқан шығармашыл тұлға 

құзыреті.Жаңа формация мұғалімі табысы, біліктері арқылы қалыптасады, дамиды. 

Нарық жағдайындағы мұғалімге қойылатын талаптар : бәсекеге қабілеттілігі, білім беру 

сапасының жоғары болуы, кәсіби шеберлігі, әдістемелік жұмыстағы 

шеберлігі.Біліктілік арттыру жүйесінде педагогтардың оқу қажеттіліктері нақты 

білімнің мәнін түсінуге, соның нәтижесінде өзіндік іс- әрекетке енуге және жеке 

өміріндегі тәжірибені жетілдіру мақсаттарына байланысты қалыптасады. Осы заманғы 

мұғалім оқуға үлкен потенциалдық мүмкіндіктермен келеді.Сондықтан олардың 

функционалдық сауаттылықтарын кәсіби шеберлікпен ұштастыру үшін нәтижеге 

бағытталған білім беру үлгісінде мақсатты түрде білім беретін, қалыптастыратын, 

дамытатын андрогогикалық процесс қажет. Басқаша айтқанда ересектерге арналған, 

жалпы және кәсіби білімнің қажеттілігін дамыту, ғылым, білім мен мәдениет 

жетістіктері арқылы адамдардың жалпы мәдениеті мен әлеуметтік белсенділікті 

дамытуға бағытталған танымдық іс-әрекетке ынталандыру үшін білім беру. Қазіргі 

білім беру парадигмасы «білікті адамға» бағытталған білімнен «мәдениет адамына» 

бағытталған білімге көшуді көздейді. Бұл білім беру жаңаша ұйымдастыру- оның 

философиялық , психологиялық, педагогикалық негіздерін, теориясы мен тәжірибесін 

тереңірек қайта қарауды қажет етеді.Сондықтан бүгінгі күні еліміздің білім жүйесінде 

оқыту үдерісін тың идеяларға негізделген жаңа мазмұнын қамтамасыз ету міндеті 

тұр.Француз қайраткері «Адамға оқып – үйрену өмірде болу, өмір сүру үшін қажет» 

дегендей оқыту процесін технологияландыру, осыған сәйкес оқу бағдармаларын жасау, 

ғалымдар мен жаңашыл педагогтардың еңбектерімен танысу жұмыстары мұғалімдердің 

үздіксіз ізденісін айқындайды. Жаңа педагогикалық технологиялардың негізгі мәні 

пассивті оқыту түрінен активті оқытуға көшу оқу танымын ұйымдастырудағы 

бастамашылдығына жағдай туғызу, субьективтік позицияны қалыптастыру. 

Қазақстандағы білім беруді дамытудың 2011-2020 жылдарға арналған мемлекеттік 

бағдарламасы жобасында Қазақстанда оқитындарды сапалы біліммен қамтамасыз етіп, 

халықаралық рейтингілердегі білім көрсеткішінің жақсаруы мен қазақстандық білім 

беру жүйесінің тартымдылығын арттыру үшін, ең алдымен, педагог кадрлардың 

мәртебесін арттыру, олардың бүкіл қызметі бойына мансаптық өсуі, оқытылуы және 

кәсіби біліктілігін дамытуды қамтамасыз ету, сондай- ақ педагогтердің еңбегін 

мемлекеттік қолдау мен ынталандыруды арттыру мәселелеріне үлкен мән берілген. 

Осыған байланысты қазіргі таңда еліміздің білім беру жүйесіндегі реформалар мен 

сыңдарлы саясаттар, өзгерістер мен жаңалықтар әрбір педагог қауымының ойлауына, 

өткені мен бүгіні, келешегі мен болашағы жайлы толғануына, жаңа идеялармен жаңа 

жүйелермен жұмыс жасауына негіз болары анық. Олай болса, білімнің сапалы да 

саналы түрде берілуі білім беру жүйесіндегі педагогтердің, зиялылар қауымының 

деңгейіне байланысты. Дәстүрлі білім беру жүйесінде білікті мамандар даярлаушы 

кәсіби білім беретін оқу орындарының басты мақсаты – мамандықтарды игерту ғана 

болса, ал қазір әлемдік білім кеңестігіне ене отырып, басекеге қабілетті тұлға дайындау 

үшін адамның құзырлылық қабілетіне сүйену арқылы нәтижеге бағдарланған білім 

беру жүйесін ұсыну – қазіргі таңда негізгі өзекті мәселелердің бірі. 

ХХI ғасыр - бәсеке ғасыры, бұл бәсеке енжарлықты, керітартпалықты көтермейді. 

Еліміз егемендігін алып, өзін бүкіл әлемге мойындата бастаған осы кезеңде біздің 

қоғам дарынды, қабілетті, жан-жақты жетілген адамдарды қажет етеді. Сондықтан да 

еліміздің білім берудегі ұлттық жүйесі өте қарқынды өзгерістер сатысында тұр. Бүгінгі 

таңдағы негізгі мақсат - ұлттық құндылықты әлемдік деңгейге шығаруға қабілетті, 

өзіндік жеке көзқарасы қалыптасқан тұлға тәрбиелеу. Ол үшін оқушылардың 

белсенділігін арттыру, іздемпаздыққа үйрету және білімді өз бетінше алуы мен қолдана 

білетін дарын иесін тәрбиелеу керек. 

Жас жеткіншектердің бойындағы ерекше қабілеттілікті, дарындылықты тани білу, 

оның одан әрі дамуына бағыт-бағдар беру, оны сол бағытта жетелеу - ұстаз парызы. 

Ұлы ойшыл Плутарх кезінде: «Көптеген табиғи талант дарынсыз ұстаздардың кесірінен 

жойылып кетеді. Сондықтан әрбір ұстаз бұған жол бермеуі керек», - деген екен. ХХI 

ғасыр – білімділер ғасыры. Сол себептен де білім сапасын арттыру, оқушылардың 

дарындылығын айқындап, біліміне, ойлау қабілетіне сай деңгейлеп оқыту, ғылыми 

ізденіс қабілеттерін қалыптастыру - әрбір ұстаздың міндеті. ХХІ ғасырдың жан-жақты 

зерделі, дарынды, талантты адамды қалыптастыруда білім беру мәселесі 

мемлекетіміздің басты назарында. Осы тұрғыда мұғалімге білім берудің тиімді 

жолдарын қарастыру, таңдай білу еркіндігі тиіп отыр. Елбасымыз Қазақстан халқына 

«Бәсекеге қабілетті халық үшін», «бәсекеге қабілетті экономика үшін» - деген 

жолдауында: «Білім беру реформасы – Қазақстанның бәсекеге нақтылы қабілеттілігін 

қамтамасыз етуге мүмкіндік беретін аса маңызды құралдың бірі» -деген. Қазіргі заман 

талабына сай, Елбасының халыққа Жолдауы білім беру ісінде де жыл сайын өзгерістер 

енгізіп отыр. «Жаңа технологиялық құзірет» бағдарлай білу өз бетінше білім беруде 

стратегиялық міндеттерін табысты шешуге мүмкіндік береді: таңдай білу, талдай білу, 

өзгерте білу, сақтай білу, жеткізе білу, жүзеге асыра білу», -деп атап көрсеткен. Осыны 

жүзеге асыруда жаңа формацияның педагогы қажет. Мұғалімдердің жаңа ұрпағы, білім 

деңгейі жөнінен әрдайым саналып келгендей, біршама емес, әлдеқайда жоғары болуы 

тиіс.Бұл-уақыттың талабы. Білім берудегі ескі мазмұнның орнына жаңасы келуде. Ол - 

балаға оқу қызметінің субъектісі ретінде жүзеге асырылуы орынды. Жаңа тұлға 

оқушыны дамыту жолдары: өзін-өзі өзектендіру, өзін-өзі тану, өзін-өзі дамушы тұлға 

ретінде қалыптастыруға бағытталған. Демек, мектеп оқушыларының ғылым, білімнің 

қоғамдық қажетті деңгейі мен қамтамасыз ету, оларды Отандық, ұлттық және әлемнің 

мәдениет арналарына сусындату қажет. 

Қазіргі заманда оқушыға сапалы білім беру үшін,  мұғалімнің өзінің 

педагогикалық білімі, іс-тәжірибесі жоғары деңгейде болу керек. «Жай мұғалім – 

хабарлайды, жақсы мұғалім – түсіндіреді, керемет мұғалім – көрсетеді, ұлы мұғалім – 

шабыттандырады». Әр ұстаз – ХХІ ғасыр мұғаліміне сай болу үшін – ізденімпаз ғалым, 

нәзік психолог, жан-жақты шебер, тынымсыз еңбекөор, терең қазыналы білімпаз, кез-

келген ортаның ұйытқысы болу керек. 

Ежелгі грек материалисі, философ Демокрит айтқандай, «Еңбек үздіксіз 

үйренгендіктің арқасында жеңілдей түседі». Олай болса, жас ұрпаққа үйретері мол аға 

ұрпақтың ісі өрге жүзіп, еңбектері үстем болсын. 

